
Jangan Sesekali Berputus Asa  

(13 Ogos 2021M/ 4 Muharram 1442H) 

 

 

نَا   نفُْس َ أَ وْرَ  شُُُ مَنْ  بَِلِلّه  وَنعَُوْذُ  تَغْفَرُهُ  وَنسَ ْ هُ  عَيْنُ تَ وَنسَ ْ مَدُهُ  نََْ  َ لَِلّه إلْحَمْدَ  نّ 
ِ
إ

نَا   مَنْ وَ  الَ عَْْ َاتَ أَ .   ، سَيئّ دَ إلِلّه فلََا مُضَلّ لََُ وَمَنْ يضُْلَلْ فلََا هَادَيَ لََُ  مَنْ يََْ

  َ لَه
ِ
شْهَدُ أَنْ لآ إ لاّ إلِلّه أَ

ِ
شْهَدُ أَنّ مُحَمّدًإ عَبْدُهُ وَرَسُوْلَُ.   ،إ  وَأَ

وَمَنْ   ابَهَ  وأَصَْْ أ لَََ  وَعَلى  مُحَمّدٍ  يّدَنا  س َ عَلى  وَبِرَكْ  وَسَلّّْ  صَلّ  ههُمه  تبََعَهُمْ  إلل

لََ يوَْمَ إلّديْن. 
ِ
حْسَانٍ إ

ِ
ا بعَْدُ  بَِ يَ بَتَقْوَى إلِلّه فقََدْ  ف   ;أَمه يَّه

ِ
، أُوْصَيْكُُْ وَإ فَيَا عَبَادَ إلِلّه

 فاَزَ إلمُْؤْمَنوُْنَ إلمُْتهقُوْنَ. 
 

Sidang Jumaat yang dirahmati Allah sekalian, 
 

Khatib menyeru kepada jemaah sekalian agar sentiasa 

meningkatkan usaha menanamkan ketakwaan kepada Allah      

وتعالى  هسبحان  dengan mematuhi perintah-Nya dan menjauhi 

larangan-Nya.  

Sebelum melanjutkan bicara, suka khatib memberi 

peringatan. Marilah kita tinggalkan perkara lagha yang 

bertentangan dengan sunnah serta adab, iaitu tindakan yang 

memesongkan perhatian daripada mendengar khutbah dan isi 

kandungannya. Ini termasuklah perbuatan berbual-berbual, 

tidur dengan sengaja dan bermain telefon bimbit. Bagi 

melengkapi kewajipan solat Jumaat hari ini, marilah kita 

menghayati bincara minbar yang bertajuk: “Jangan Sesekali 

Berputus Asa.” 

Sidang Jemaah sekalian, 

Tekanan demi tekanan sentiasa wujud dalam kehidupan. 

Walau bagaimanapun di era pandemik, tekanan ini menjadi 

bertambah buruk. Ia bukan sekadar melibatkan kumpulan atau 

umur tertentu namun pelbagai golongan. Anak-anak misalnya 

turut tertekan dengan kaedah pengajaran dan pembelajaran 

dalam talian yang agak terhad untuk dikuasai berbanding 

pembelajaran bersemuka. Bukan mudah berkongsi gajet 

dengan adik-beradik, mendapat data internet dan belajar tanpa 

guru secara fizikal. Cabaran yang sama dihadapi oleh calon 

peperiksaan besar seperti SPM, STPM, STAM dan peperiksaan 

universiti.  

 Begitu juga ketua-ketua keluarga yang perlu bergelut demi 

mengisi perut anak dan isteri. Ada dalam kalangan kita yang 

hanya dibayar gaji asas, ada yang dicutikan, malahan ada yang 

kehilangan pekerjaan. Sebahagiannya terpaksa melakukan kerja 

lain seperti menceburi bidang perniagaan yang belum pernah 

dilakukan sebelum ini.  

 Para ibu di rumah juga turut terbeban. Di samping 

mengurus rumahtangga, mereka juga perlu berjuang untuk 

memastikan pelajaran anak-anak tidak ketinggalan. Lebih 

mencabar bagi ibu berkerjaya yang perlu bijak mengurus 

rumahtangga dan tanggungjawab terhadap majikan.  

 Penderitaan warga emas juga turut perlu diberi perhatian. 

Mereka menanggung sakit pening, rasa sunyi dan keseorangan 

lantaran anak-anak tidak dapat pulang ke kampung. Begitu juga 

rasa rindu yang mencengkam untuk berjemaah di masjid dan 

menghadiri kuliah-kuliah pengajian, semuanya terpaksa 

ditangguhkan. 

Sidang Jumaat yang dikasihi Allah sekalian, 

Mahu atau tidak, hakikatnya semua golongan ada tekanan 

yang perlu dilalui. Oleh itu saudara yang dirahmati Allah 

sekalian, ingatlah bahawa Allah وتعالى  berfirman dalam سبحانه 

Surah az-Zumar ayat 53:  

يََٰعبَِادِيَ   ِينَ ٱ قُلۡ  رذحَۡۡةِ    لَّذ مِن  تَقۡنَطُواْ  لََ  نفُسِهِمۡ 
َ
أ  ٰٓ عََلَ فُواْ  سَۡۡ

َ
ِه ٱأ َ ٱ إنِذ    للذ   للذ

نوُبَ ٱ يَغۡفِرُ   ه إنِذهُ  لَُّّ    ٥٣  لرذحِيمُ ٱ   لۡغَفُورُ ٱ هُوَ     ۥجََيِعًا
Maksudnya: “Katakanlah (Wahai Muhammad): "Wahai 

hamba-hamba-Ku yang telah melampaui batas terhadap diri 

mereka sendiri, janganlah kamu berputus asa daripada rahmat 

Allah kerana sesungguhnya Allah mengampunkan segala dosa.  

Sesungguhnya Dia-lah juga yang Maha Pengampun, lagi Maha 

Mengasihani.” 

 

Ayat yang dibacakan tadi jelas menunjukkan bahawa 

berputus asa sangatlah ditegah dalam agama dan bukan sikap 

orang yang beriman. Perbuatan berputus asa menunjukkan 

seolah-olah kita sudah tawar hati untuk meletakkan Allah 

وتعالى  sebagai tempat tumpuan dan memohon سبحانه 

pertolongan. Terus berputus asa membuatkan iman yang ada 

dalam dada sudah semakin terhakis. Sekiranya dibiarkan, 

seseorang itu akan terlupa akan kewujudan Allah dengan sifat 

Pemurah dan Pengasih-Nya.   

Justeru, ingin khatib tegaskan di atas mimbar yang mulia 

ini, bahawa berputus asa adalah sebahagian dari dosa-dosa 

besar. Oleh sebab itu saudara sekalian, Allah  وتعالى  سبحانه 

menegaskan dalam Surah Yusuf ayat 87 bahawa sifat berputus 

asa tidak lain hanyalah sifat orang kafir. Firman-Nya: 

َٰبَنِذ  ْ ٱ   يَ خِيهِ وَلََ تاَيْۡ   ذۡهَبُوا
َ
سُواْ مِن يوُسُفَ وَأ وۡحِ    َ فَتَحَسذ هِ ٱ سُواْ مِن رذ   ۥإنِذهُ   للذ

وۡحِ    َ لََ ياَيْۡ  ِ ٱسُ مِن رذ َٰفِرُونَ ٱ  لۡقَوۡمُ ٱ إلَِذ   للذ    ٨٧  لۡكَ
Maksudnya: “Hai anak-anakku, pergilah kamu, maka 

carilah berita tentang Yusuf dan saudaranya dan jangan kamu 

berputus asa daripada rahmat Allah. Sesungguhnya tidak ada 

berputus asa daripada rahmat Allah, melainkan bagi orang 

kafir.” 

Sidang Jumaat yang dikasihi, 

Ingatlah, saat kita terhimpit dengan ujian, hakikatnya kita 

sedang dihadapkan dengan dua keadaan. Sama ada terus 

meletakkan pengharapan, berusaha sebagai hamba dan berdoa 

kepada Allah  وتعالى  atau terus bersedih dan mengambil سبحانه 

jalan untuk berputus asa. Justeru, ingatlah motivasi firman 

Allah melalui surah Ali-Imran ayat 139: 

نتُمُ   وَلََ 
َ
عۡلوَۡنَ ٱ تهَِنُواْ وَلََ تََۡزَنوُاْ وَأ

َ
ؤۡمِنيَِن    لۡۡ  ١٣٩إنِ كُنتُم مُّ

Maksudnya: “Janganlah kamu bersikap lemah dan 

janganlah (pula) kamu bersedih hati, pada hal kamulah orang-

orang yang paling tinggi (darjatnya) jika kamu orang beriman.” 

 

Oleh sebab itu sidang jemaah sekalian, ingatlah bahawa 

kepayahan yang dilalui di dunia ini hanya bersifat sementara. 

Bulatkan jiwa untuk terus bersangka baik kepada Allah dengan 

segala ujian dan keperitan hidup. Ini kerana Allah وتعالى  سبحانه 

akan menentukan nasib seseorang itu berdasarkan berat 

sangka kepada Allah. Nabi صلى الله عليه وسلم bersabda dalam satu hadis qudsi: 

ناَ مَعَهُ إذَِا دَعََنِ إنِذ اللذ  
َ
ناَ عِندَْ ظَن ِ عَبدِْي بِِ وَأ

َ
يَقُولُ أ  

 

Maksudnya: “Allah وتعالى  berfirman: “Aku adalah سبحانه 

berdasarkan kepada sangkaan hamba-Ku terhadap-Ku. Aku 

bersamanya ketika dia mengingati-Ku.” (Riwayat Bukhari & 

Muslim) 

 

Sidang Jumaat yang dimuliakan Allah, 

Sebagai kesimpulan khutbah minggu ini, ingin khatib 

rumuskan seperti berikut: 

Pertama: Kuatkan kesabaran di jiwa dalam mendepani apa juga 

ujian. Banyakkan istigfar dan berselawat untuk menenangkan 

jiwa yang resah.  

Kedua: Usah terlalu melayan perasaan yang sedih, dibimbangi 

syaitan akan berjaya mempengaruhi hati supaya berputus asa. 

Luahkan pada seseorang atau pihak yang boleh dipercayai 

untuk mencari jalan keluar dari masalah yang dihadapi. 

Ketiga: Meletakkan prinsip akidah yang jelas bahawa apa 

sahaja yang berlaku di atas dunia hanya berjalan atas qadar 

(kekuasaan) dan iradah (kehendak) Allah وتعالى  Hanya .سبحانه 

Dia-lah yang boleh memberi manfaat dan mudarat. 

Keempat: Berusahalah dengan pelbagai strategi untuk 

menghadapi kesulitan dalam hidup.  Jangan mudah mengalah. 

Ingatlah bahawa rezeki Allah tetap ada buat mereka yang 

berusaha. Kukuhkan keberanian diri untuk menghadapi 

kesulitan dan teruskan berdoa demi kelangsungan hidup 

keluarga yang tercinta. 

Mengakhiri khutbah, khatib menyeru kepada seluruh 

persatuan penduduk, ahli jawatankuasa kariah, para pemimpin 

dan semua kita yang dilapangkan rezeki. Ambil cakna atau 

prihatinlah dengan saudara-saudara, jiran tetangga dan orang 

di sekeliling kita. Ingatlah, bahawa satu hari nanti kita akan 

ditanya sekiranya membiarkan jiran tetangga dalam kelaparan, 

sedang kita mampu tidur kekenyangan.  

 

 ْ ِ   قاَلوُا نََٰكَ ب ۡ ِنَ    لَۡۡق ِ ٱ بشََّذ  ٥٥  لۡقََٰنطِِينَ ٱ فلَََ تكَُن م 
Maksudnya: “Mereka menjawab: Kami menggembirakanmu 

dengan jalan yang sangat benar. Oleh sebab itu janganlah 

engkau menjadi golongan yang berputus asa.” (Surah al-Hijr) 

 2021 إوڬوس خطبة كدوإ بولن 

Ya Allah dengan sifat-Mu yang Maha Pemurah dan Maha 
Mendengar! Kami hamba-Mu yang lemah merayu kepadaMu 
agar engkau angkat dan hilangkan segera wabak penyakit 
Covid-19 yang sedang melanda kami agar dapat kami 
melaksanakan syiar-Mu dengan sempurna. 

Ya Allah jadikanlah kami dan keturunan kami orang-orang 

yang istiqamah mendirikan solat secara berjemaah serta 

mengeluarkan zakat dan waqaf. Rahmatilah kehidupan mereka. 

Sesungguhnya hanya kepada-Mu jua Ya Allah, doa kami mohon 

diperkenankan dan diterima. 

